
ZIOEN AZALPENA

Erregimen Lokaleko Oinarriak Arautzeko 7/1985 Lege apirilaren 2koak, 25.1
artikuluan, Udalari bere eskumenen esparruan era guztietako jarduerak sustatzeko
ahalmena aitortzen dio, bai eta bizilagunen komunitatearen premiak eta aspirazioak
asetzen lagunduko duten zerbitzu publikoak emateko ahalmena ere.

Udalerriko gazte-populazioak bizilagun-talde bat osatzen du, eta hark ere eskatuko
du zenbait zerbitzu espezifikoki jasotzea (kirolezkoak, sozialak, gazteentzakoak,
etab.), astialdia eta aisialdia betetzen lagunduko dutenak.

Udalerriko gazteak berariaz atendituko dituzten udal-zerbitzu berriak eskaini eta
eman beharrak, beraz, kolektibo horri espezifikoki xedatutako lokal bat prestatzea
eta egokitzea aholkatzen du.

Horrela, bada, egin beharreko inbestimendua eginda eta Lasarte-Oriako Jaizkibel
Plaza 14 helbidean dauden Gaztelekuko egoitza munizipalak egokituta, beharrezkoa
gertatzen da Araudi bat lantzea eta onestea, instalazio horietako sarbidea eta
erabilera erregulatuko duena, bai eta antolamendua eta funtzionamendua ere.

Erregimen Lokaleko Oinarriak Arautzeko 7/1985 Lege apirilaren 2koak 4. artikuluan
entitate lokalei araudiak egiteko eta bere burua antolatzeko aitortzen dien
ahalmenaren fruitu den Araudi honen asmoa Gaztelekuaren edukia definitzea eta
hara sartzeko eta hura erabiltzeko prozedurak eta barne-erregimeneko arauak
ezartzea da, bai halaber haren kontrol-organoak zehaztea.

I. KAPITULUA: XEDAPEN OROKORRAK

1. artikulua.

Araudi honen xedea Jaizkibel Plaza 14 helbidean dagoen eta Lasarte-Oriako
Udalarena den Lasarte-Oriako Gazteleku Munizipala erabiltzeko baldintzak eta
funtzionamendua erregulatzea da.

2. artikulua.

Gaztelekua ekipamendu munizipal bat da, bere zerbitzuak udalerriko gazteei eta
gazte-elkarteei eskaintzen dizkiena, batik bat prestakuntzako jarduerak, gazte-
informaziokoak, aisialdi hezigarrikoak, astialdikoak, zabalkunde soziokulturalekoak
eta topalekukoak ematera bideratua; hori guztia Lasarte-Oriako Udalaren Gazteria
Departamentuak onetsitako urtean urteko planen esparruan.

Gaztelekuan espresuki sustatuko da herritarren parte-hartzea, kudeaketa partekatua
lortu nahi duen planteamendu batean; alde horretatik, udalerriko gazteek eta
irabazi-asmorik gabeko gazte-elkarteek, proiektu sozialek eta hezkuntza-zentroek
egiten dituzten proposamenak bultzatuko dira. Era berean, Lasarte-Oriako Udalak,
Gaztelekuaren kudeaketari buruz edozein planteamendu egiterakoan, kontuan
izango du erabiltzaileen iritzia, betiere irizpide ireki eta partizipatiboa errespetatuz
eta hori lortzeko behar diren baliabideak jarriz.

3. artikulua.

Oro har, Gaztelekuko erabiltzaile izan ahalko dira 12 eta 30 urte bitarteko adina
duten lasarte-oriatar guztiak, bai eta gazte-taldeak ere baldin eta taldekideen % 50
behintzat adin-tarte horretakoak badira.

Erabiltzaile izan ahalko dira, halaber, beren ekintza-esparruan edo beren programa
eta jardueretan sektore horri zuzentzen zaizkion taldeak edo elkarteak.

Lasarte-Oriako Udalaren departamentuek ere erabili ahalko dute Gaztelekua, baina
lehentasunezkoa izango da, nolanahi ere, erabiltzaile gazteek erabiltzea eta Gazteria
Departamentuaren Gaztelekuko programazioa.

4. artikulua.

Gaztelekuaren misioa da gazten gozamena eta garapen osoa eta konstantea
sustatzea haien bizi-etapa bakoitzean: haurtzaroan, nerabezaroan eta gaztaroan.
Garapen hori esanahi eta balio propioko etapa gisa ulertuz; hau da, beren buruen
jabe egiten diren pertsonen prozesu bat, non beren gaitasunak eta harreman
sozialak indartzen baitituzte, helduaroranzko trantsitua arrakastaz eta satisfazioz
burutzera bideratuak.

Gaztelekuak, bere lehentasunezko jardun-ildo transbertsal gisa, hiru hauek
definitzen ditu:

- Berdintasuna

- Euskararen normalizazioa

- Kultura arteko integrazioa eta elkarrizketa

II. KAPITULUA: IREKITZEKO EGUNAK ETA ORDUAK

5. artikulua.
Gaztelekua, oro har, Lasarte-Oriako Udalak Gazteria Departamentuaren

proposamenez urtero onesten dituen egutegiaren eta ordutegien arabera
egongo da zabalik.

III. KAPITULUA: ZERBITZUEN ETA GUNEEN EZAUGARRIAK

6. artikulua.
Gaztelekuan garatuko diren jarduerak eta programak bi eratakoak izango dira:

a).- Bai Udaleko Gazteria Departamentuak antolatutako zerbitzuak eta
programak, bai beste entitate, elkarte, talde edo norbanako batzuek
proposatutakoak.

Honako hauek sartzen dira:

Lasarte-Oriako Udalak gaur egun Gaztelekuan ematen dituen zerbitzuak,
aldaketa posibleei uko egin gabe, hauek dira:

- Gazteen Informaziorako Bulegoa.

- Gazteen Txokoa.

- Nerabeentzako zerbitzua.

- Gazteria Departamentuaren kultura-zabalkundeko programa.
- Elkarteen hotela.

- Musika-taldeen probasaioetarako lokalak.

- Etorkizunean gehi litekeen beste edozein.

b).- Elkarteek, taldeek edo pertsona fisikoek aretoak eta zerbitzuak libreki
erabiltzea.

Arau orokor gisa, Gaztelekuan era guztietako jarduera Iludikoak,
prestakuntzakoak edo aisiakoak egin ahalko dira, betiere legea urratzen ez
badute.

7. artikulua. GAZTELEKUAREN ZERBITZUAK ETA GUNEAK

7.1 Gazteen Informaziorako Bulegoa

Gazteen Informaziorako Bulegoa informazioko eta orientazioko zerbitzu
publiko bat da, gazteen intereseko gaietan espezializatua, Udalak gazteen
esku dohainik jartzen duena. Beheko solairuan kokatua dago, eta
kontsultatzeko eta irakurtzeko gune bat dauka, 52 m2-ko azalerarekin, eta
19,35 m2-ko bulego bat. Gipuzkoako gazteen informaziorako bulegoen
sarearekin koordinatutako zerbitzu bat da, eta aktiboki parte hartzen du
Gipuzkoako Foru Aldundiko Gazteria Departamentuaren kanpainetan, hala
nola Udalekuetan eta beste batzuetan.

Kalitatezko informazioa, osatua, eguneratua, praktikoa eta erabilerraza
eskaintzen du, eta gazteentzat interesgarria izan daitekeen edozein gairi
buruz orientatzen du: aisia eta astialdia, asoziazionismoa, boluntariotza,
auzolandegiak, Europa, bekak, sare sozialak, albergista-txartela jaulkitzea,
Nazioarteko Ikasle-Txartela, Lasarte-Oriako Gazte-Txartela, etab.

7.2. Gazteen Txokoa.

Libreki erabiltzeko gune bat da, Gazteen Informaziorako Bulegoan kokatua.
Kontsultarako eta eskolen talde-lanetarako xedatuta dago, eta
irakurketarako gune bat dauka, liburutegi txiki batekin.

Gune honen kabiera gehienez ere 20 lagunekoa da. Gune hau erabiltzeko, ez
da beharrezkoa aldez aurretik eskaera egitea, baina gunea erreserbatu
ahalko da taldeko jardueretarako.

7.3 Nerabeentzako zerbitzua

Zerbitzu publiko hau 12 eta 17 urte bitarteko gazteei zuzendua dago, eta
nerabezaroko etapa modu autonomoan gaindituz joan ahal daitezen
erremintak emango dizkie, erabiltzaileak beren erabakien protagonista eta
kudeatzaile bihurtuz. Adin, jatorri, genero, sexu-joera edo ideia
desberdinetako pertsonak bilduko dituen gune konbergentearen kontzeptua
bultzatuko da, hau da, parte hartzeko gune bat non ezbairik gabeko
lehentasuna emango zaien kulturartekotasunari, generoartekotasunari eta
heterogeneotasunari.

Gaztelekuaren beheko solairuan kokatua dago, 43,90 m2-ko eremu batean,
eta elementu hauek dauzka: mahai-futbola, mahai-tenisa, bideo-jokoen
gunea, ordenagailuen gunea, mahai-jokoak, jolas-materialak eta 15
erabiltzaile hartzeko adinako topalekua. Zerbitzu honetako arduradun
teknikoentzako bulego bat ere badauka, 10,55 m=2-ko azalerarekin. Gune
honen kabiera gehienez ere 30 erabiltzailekoa da. Gune honek bere
arduradun teknikoak izango ditu, jarduera-programa bat garatuko dutenak,

eta ez zaie erabiltzeko lagako zerbitzu honetakoak ez diren elkarte edo
gazteei.

7.4 Kultura hedatzeko programa.

Lasarte-Oriako Udalak, bere Gazteria Departamentuaren bitartez,
Gaztelekuan bere jarduna barruko nahiz kanpoko programetan antolatuko
du, honako esparru hauetan:

- Ikastaro eta tailer programatuak.

- Erakusketak.

- Musika-ekitaldiak.

- Eszena-ekitaldiak (antzerkia, dantza, etab.).

- Hitzaldiak eta zikloak.

- Kanpoaldeko jarduerak.

- Ikus-entzunezko jarduerak.

Programazio horretarako, Gaztelekuko guneak erabiliko ditu, lehentasuna
izango duelarik elkarte, talde edo norbanakoei egindako lagapenen gainean
eta aretoen erabilera librearen gainean. Programazio hori garatzeko, Gazteria
Departamentuak kontuan izango du gazteen iritzia, eta beharrezko
mekanismoak jarriko ditu parte-hartze hori sustatzeko.

Proposatutako jardueretarako prezio publikoak ezarri ahalko dira baldin eta
haien izaeragatik gastua egin beharra badago jarduera bera edo pertsonal
teknikoa kontratatzen, edota lokalaren kabiera nahiz instalazioaren erabilera
egokia bideratuak. Prezio publiko horiek sarrera edo kuota bat kobratuz
formalizatuko dira, eta dagokien Ordenantza Fiskalean ezarritakoa aplikatuko
da horretarako.

7.5 Elkarteen hotela

Zerbitzu hau Gaztelekuaren beheko solairuan dago kokatua, eta bi bilera-gela
dauzka, bata 18,20 m2-koa eta bestea 12,20 m2-koa, bai eta 5 armairu indibidual
ere elkarteentzat. Zerbitzu honen helburua Lasarte-Oriako gazteen elkarte-
mugimenduari sostengu ematea da. Gainerako zerbitzu eta jardueren garapenak
ahalbidetzen duen heinean, Gaztelekuko beste gune eta ekipamendu batzuk ere
erabili ahalko dira zerbitzu honetarako.

Betiere ahal bada, elkarteei baliabide hauek eskainiko zaizkie:

Posta-helbide bat eta postontzi bat Gaztelekuan bertan.

Takilla bat, bertan beren materialak gorde ahal ditzaten.

Bilera-gelak erabiltzeko aukera, onetsitako egutegiaren eta ordutegiaren arabera.
Iragarki-taula eta ikus-entzunezko ekipamendua (arbel digitala, ordenagailuak)
erabiltzeko aukera.

Adierazitako materialak lagatzeko, 19. eta 20. artikuluetan xedatutakoa aplikatuko
da.

Bilera-gela horien kabiera gehienez ere 16 eta 12 erabiltzailekoa da, hurrenez
hurren, eta mahai eta aulkiez hornituak daude. Behar izanez gero, batera daitezke,
28 erabiltzailerentzako kabiera duen gune bakar bat eratzeko.

Betiere elkarteei, taldeei edo norbanakoei lagatzeko ezarritako egutegiak aukera
ematen badu, bileretarako gune horiek laga ahalko dira puntualki eta berehala, eta
14. artikuluan ezarritakoak arautuko du lagapena.

7.6 Proba-saioetako lokalak

Ekoizpen eta sorpen musikala sustatzera bideratutako gune bat da; bereziki, artista
gazteena, bakarlariena eta edozein estilo edo joeratako musika-taldeena.
Musikazko proba-saioetarako bi lokal dira, 18,40 m2-koa bata eta 16,05 m=2-koa
bestea, sotoko solairuan kokatuak. Proba-saioetako lokal bakoitzak biltegi bat
dauka, taldeek beren musika-tresnak han utzi ahal izateko. Proba-saioetako lokal
bakoitzaren gehienezko kabiera 6 lagunekoa da.

Musika-taldeentzako ordu-tarteak mugatu ahalko dira, edo proba-saioetako lokal
horien erabileran mugak ezarri, baldin eta garatzekoa den jardueragatik gerta
baliteke Gaztelekuko gainerako jardueretan eragozpenak eragitea.

Gune horiek lagatzeko, kontuan izango da 24. artikuluan seinalatutako prozedura.

7.7 Tailerrak

Sotoko solairuan kokatuak daude, 30,10 m2 eta 32,70 m2-ko azalerekin, eta tailer
bakoitzeko gehienez 20 erabiltzaileko kabiera dute. Behar izanez gero, badira bi
tailer gune bakar bat eratuz batera daitezkeenak. Gune hau hainbat diziplinatako
ikastaroak emateko izango da, eta laga ere egin ahalko da.

Lasarte-Oriako Udalak bere Gazteria Departamentuaren bidez urte osorako daukan
kultura-zabalkundeko programazioak lehentasuna izango du tailer horiek
erabiltzeko eskaeren gainean.

7.8 Psikomotrizitateko gela

Sotoko solairuan kokatua dago, eta audioko ekipamenduarekin, ispiluekin eta
psikomotrizitateko jarduerak, dantza eta jarduera eszenikoak egiteko zoru egoki
batekin hornitua dago. 75 m2-ko azalera du, eta gehienez 25 erabiltzailerentzako
kabiera. Bankuak, arropa-esekitzekoak eta aldagela bat dauzka.

Audioko gunea erabiltzeko, espresuki adierazi beharko da hura erabili beharra, eta
Araudi honetako 28. artikuluan xedatutakoa aplikatuko da.

7.9 Areto polibalentea

Sotoko solairuan kokatutako gune bat da, 102,35 m=2-koa, ikus-entzunezko
baliabide teknikoekin hornitua eta 80 erabiltzailerentzako kabierarekin. Hitzaldiak,
erakusketak, formatuko txikiko antzezlanak, ikus-entzunezkoak, kontzertuak,
asanbladak eta bilerak egiteko izango da. Talde eskatzaile bateko pertsonen
kopurua bilera-gelen kabiera baino handiagoa bada, eta betiere gune hau lagatzeko
egutegiak aukera ematen badu, Elkarteen Hotelerako erabiliko da.

7.10 “Farolapian” topalekua

Sotoko solairuan dago, dantza-aretoaren eta tailerren artean; 8 erabiltzailerentzako
kabierarekin, bi banku dauzka. Gunen honen funtzioa topaleku eta bilera-leku
informal bat sortzea da.

7.11 Administrazioa

Beheko solairuan, Gaztelekuaren administraziora dedikatutako gune bat dago, eta
han kokatzen dira departamentuko zinegotzia eta Gazteriako teknikaria. Gune
honek oraingoaz bestelako erabilera izan ahalko du baldin eta Gaztelekuaren
planteamendurako eta helburuetarako beharrezkotzat jotzen bada interes
orokorreko zerbitzu eta jarduera berri bat ezartzea.

IV. KAPITULUA: GUNEAK LAGATZEA

8. artikulua

Gaztelekuko instalazioak ezarritako programazioaren eta ordutegiaren barruko
zerbitzuetan antolatutako jardueretan parte hartzen dutenek erabiliko dituzte, bai
eta aldez aurretik hala eskatzen duten erabiltzaileek ere. Guneak lagatzeko arau
hauetatik salbuetsiak egongo dira Lasarte-Oriako Udalak zuzenean antolatutako
jarduerak eta zerbitzuak.

9. artikulua

Guneak erabiltzeko eskaera Gaztelekuan jarduerak egin nahi dituzten irabazi-
asmorik gabeko elkarte, talde edo norbanako guztiek egin ahalko dute, betiere
araudi honetan ezarritako irizpideekin bat badatoz eta horiek errespetatzen eta
betetzen badituzte.

Zalantzarik gabeko xede sozial batekin sustatutako jardueretarako bakarrik erabili
ahalko dira, eta erabileratik kanpo geratuko dira izaera pribatu edo familiar
nabarmena duten guztiak.

10. artikulua

Bi eratako lagapenak ezartzen dira:
Lagapen puntualak
Lagapen periodikoak

Deskribatutako espazioetariko edozein erabiliko bada, eskabide bat aurkeztu
beharko da, horretarako dagoen ereduan egina, 7 egun natural lehenagotik,
lagapen puntualetan izan ezik.

11. artikulua

Erabiltzaile adingabeek, 12tik 17ra urtekoek, erabili ahalko dituzte instalazioak, eta
horretarako, eskabidearekin batera, amaren, aitaren edo tutoretzaren titularraren
baimena aurkeztu beharko dute, horretarako dagoen ereduan egina, zeinetan
baimen-emaileak adieraziko baitu bere gain hartzen duela adingabeen jokabidetik
Gaztelekuan eragin daitezkeen egitateen edo egoeren erantzukizuna.

12. artikulua

Erabiltzeko ordutegiak aldi berean egokituz gero, lehentasuna emango zaie
lehenagotik eskatutakoei. Nolanahi ere, lagatzeko lehentasuna honako irizpide
hauen mende egongo da:

1- Udalak zuzenean antolatutako jarduerak.

2- Gaztelekuaren zehar-lerroen (berdintasuna, euskararen normalizazioa,
integrazioa eta kultura arteko elkarrizketa) helburuetakoren bat zuzenean
lortzera bideratutako jarduerak, nahiz eta banakako erabiltzaileek edo
kolektibo ez asoziatuek eskatuak izan.

3- Elkarteek edo erabiltzaileek Udalarekin elkarlanean antolatutako jarduerak.

4- Legez eratutako gazte-elkarteek antolatutako jarduerak.

5- Lasarte-Orian erroldatutako gazteak.

13. artikulua

Ara orokor gisa, egitekoak diren jarduerak, bai eta instalazioen erabilera ere,
espresuki adierazi ezean, instalazioa ixteko ordua baino hamabost minutu lehenago
amaituko dira. Jarduerek errespetatu egin beharko dute Gaztelekuaren irekitze-
ordutegia, bai eta pertsonalaren esanak ere.

14. artikulua

Gune bat puntualki erabiltzeko, betiere ezarritako egutegiak aukera ematen badu,
lagapena automatikoa eta dohainik izango da. Ohiko prozedura honako hau izango

da:

1.- Gunea erabiltzeko eskabidea jarduera gauzatu aurretik egitea.

2.- Behin erabiltzeko eskaera jasotakoan, Gazteria Departamentuak, proposatutako
egutegia eta ordutegia libre daudela konprobatutakoan, eskatzaileari jakinaraziko
dio baimena, eta, betiere ahal bada, eskatutako gunea erabiltzeko agendan eta
informazio-panelean sartuko du lagapena.

3.-Nolanahi ere, eskatutako gunean okupatuta badago, eskaeragilearekin
kontaktuan jarriko da, kokapena aldatzeko, beste egutegi edo ordutegi bat
proposatzeko edota, azken batean, eskaera ukatzeko.

4.- Eskatzailea eskatutako egunean eta orduan agertu da Gaztelekuko egoitzetara,
eta han, behin identifikatutakoan, lagatako gunea irekiko zaio.

15. artikulua

Jarduerak egiteko lokalak edo instalazioak eskatu direnean, baimendutako lokal edo
instalazio horiek bakoitzean adierazitako ekipamenduarekin jartzen dira
eskatzailearen esku, haren erantzukizuna delarik horiek erabiltzea eta zaintzea.
Altzari eta material guztiek lagatako unean zeuden bezalaxe geratu beharko dute.
Aulki eta mahaien kokaera aldatzen bada, erabilera amaitutakoan berriro kokatu
beharko dira, zeuden bezalaxe uzteko.

Takillak, arbel digitala edo argi-soinuen ekipamendua erabiltzeko, erregelamendu
honen 18, 19 eta 20. artikuluetan xedatutakoa aplikatuko da.

16. artikulua

Baimenak eskatutako erabilerara bakarrik mugatuak geratuko dira, eta ezingo da
bestelako jarduerarik egin berariazko baimenik gabe.

17. artikulua.

Guneen lagapen ez puntualek gehienez ere bederatzi hilabeteko iraupena izango
dute. Elkarte edo gazte-talde batek gune batez astebetean gehienez egin dezaken
okupazioa ezingo da astean 10 ordutik gorakoa izan. Zertzelada hori aldatu ahalko
da baldin eta areto batean beste eskaririk ez badago proposatutako ordutegian,
baina betiere eskaera berriak gertatzearen baldintzapean. Musika-taldeen proba-
saioetako lokaletan, lagapenak hamabi hilabeteko eperako izango dira.

18. artikulua.

Udalak espresuki baimendutakoan, eta betiere 12. artikuluan seinalatutako
lehentasunak kontuan izanda, instalazioak erabili ahalko dituzte irabazi-asmoko
entitateek edo beste edozein eratakoek irabazi-asmoko jarduera bat garatzeko. Kasu
horretan, Prezio Publikoak Arantzeko Ordenantzan ezarritako prezioak aplikatuko
dira.

19. artikulua.

Aretoak erreserbatzeko eta, beraz, erabiltzeko, beharrezkoa izango da taldeak edo
proposatutako jarduerako publikoaren aurreikuspenak ezein unetan ez gainditzea
gune bakoitzerako seinalatutako gehienezko kabiera baimendua. Gunearen
lagapenak publikoaren asistentzia aurreikusten badu, kabiera kontrolatzeko sistema
nahikoak antolatu beharko dira, lagapenak dirauen denbora-bitarte guztian ikusleen
segurtasuna bermatuko dutenak.

20. artikulua.

Eskabideak Gaztelekuko Gazteen Informaziorako Bulegoan edo Udaletxeko
erregistro orokorrean entregatu ahalko dira, edo e-mailez bidali honako helbide
honetara: gazteleku@eskaerak.org. Erreserba egiteko, eskatzaileak, bere izenean
edo taldearen izenean, dagokion fitxa beteko du, eta bera izango da jardueraren eta
aretoaren arduraduna haren erabilerak dirauen denbora-bitartean.

21. artikulua.

Aretoa erreserbatua badu baina geroago sortutako kausengatik erabili ezin badu,
eskatzaileak (norbanakoa edo talde baten ordezkaria) 24 ordu lehenagotik jakinarazi
beharko du. Horrela egin ezean, aretoak bi astez okupatu ezin izatearekin
penalizatua izango da. Baldin eta zertzelada hori behin eta berriz errepikatzen bada,
penalizazioa hilabeterako izango da.

22. artikulua.

Areto bat erreserbatu bada baina hasiera batean erreserbatutako ordutegitik hasita
ordu-erdiko epean benetan okupatu ez bada, automatikoki aretoa libre geratuko da
beste erabilera batzuetarako.

23. artikulua.

1.- Jarduera bakoitza amaitutakoan, aretoek jasota geratu behar dute. Aretoa
okupatzen edo erreserbatzen duen taldea edo gaztea arduratuko da hura jasota
mantentzeaz, eta haren erantzukizuna izango da aretoan dauden bitartean han
gertatzen den edozein kalte.

V. KAPITULUA: LAGATZEKO BALDINTZA BEREZIAK.

24. artikulua
Musikako proba-saioetako lokalak

24.1 Musika-taldeen proba-saioetarako lokalak xede horretarako bakarrik erabili
ahalko dira. Debekatua geratzen da, berariazko baimenik izan ezean, kontzertuak
edo musikako emanaldiak egitea publikoarekin edo artista baimendunak ez beste
pertsonen presentziarekin.

24.2 Taldeko kide gisa identifikaturiko pertsonak edo aldez aurretik baimenduriko
artistak bakarrik sartuko ahalko dira lokalera. Eskabidea izenpetzen dutenak
bakarrik joko dira taldeko kidetzat. Taldearen osaeran egiten den edozein
aldaketaren berri Gaztelekuari jakinarazi beharko diote taldearen ordezkariak eta
kide berriak, zeinek agiri hauek aurkeztu beharko baititu: bere DNIaren kopia,
gurasoen baimena (adingabea bada) eta lagapenaren ondoriozko betebeharrak
bere gain hartzeko konpromisoa. Jakinarazte hori egin ezean, kide berria ez da joko
proba-saioetako lokalera sartzeko eskubidea duen taldekidetzat.

24.3 Lokal horien erabiltzaile izan ahalko dira Araudi hau betetzen duten eta 12 eta
30 urte bitarteko adina duten banakako nahiz taldekako eskatzaileak, bai eta gazte-
taldeak ere baldin eta taldekideen % 50 behintzat adin-tarte horretakoak badira.

24.4 Baldin eta erabiltzailea norbanakoa bada, debekatua dago hura beste artista
batek ordeztea.

24.5 Erabiltzaileek dute laga zaien aretoa ongi erabiltzearen erantzukizuna, bai
halaber biltegian uzten dituzten tresneria propioena, eta berak izango dira
gertatzen diren kalte, hondatze edo lapurreten erantzule bakarrak. Erabiltzaileek,
beharrezkotzat jotzen badute, beren gain hartuko dute aseguru-poliza bat
hitzartzeko aukera, beren tresnerien gaineko kalteak edo lapurretak garantizatuko
dizkiena. Proba-saioetako lokal bakoitzeko biltegian, behin talde bakoitzaren
erabilera-tartea amaitutakoan, modu partekatuan jaso beharko dira erabiltzaile
guztien tresnak. Guztientzat leku nahikorik ez badago, tamaina handienekoei
emango zaie lehentasuna.

24.6 Erabiltzaileek lokalean kausatzen duten edozein kalteren, andeatzeren edo
hondatzeren erantzule izan beharko dute.

24.7 Gaztelekuko pertsonalak edozein unetan ikuskatu ahalko du lokala zer
egoeratan dagoen, bai halaber zein jarduera garatzen diren bertan, eta presente
dauden pertsonak identifikatu ahalko ditu.

24.8 Gaztelekuan dauden proba-saioetako aretoak aldez aurretik kontzesioa
erabakitakoan bakarrik erabili ahalko dira, 12 hilabetez. Epe hori igarotakoan,
kontzesionarioek desokupatu egin beharko dute proba-saioetako aretoa, salbu eta
deialdi berrian areto beraren adjudikatario gertatu badira. Kontzesioa

iraungitakoan, kontzesionarioek nahitaez desokupatu beharko dituzte kontzesioaren
xedeko ondasunak, eta libre eta oztoporik gabe utzi, Udalaren esku, hamabost
eguneko epean.

24.9 Kontzesioak proba-saioetako areto adjudikatua erabiltzeko baimena ematen
du, betiere esklusiboki izan gabe eta kontzesio horretan seinalaturiko orduetan.
Erabiltzeko ordu-tartea amaitutakoan, lokaleko tokia libre utzi beharko dute, beren
materialak eta musika-tresnak horretarako xedatutako biltegian jasota.
Kontzesionarioek ezingo diete erabilera hirugarrenei laga.

24.10 Proba-saioetako aretoen adjudikazioa publizitatearen eta konkurrentziaren
printzipioen arabera egingo da, eta honako arau hauei lotuko zaie:

24.11 Ikasturtero, musikariei oro har zuzenduriko deialdi bat egingo da,
Gaztelekuko informazio-panelean, Udalaren webgunean eta herriko prentsan jarriko
den iragarpenaren bitartez. Kontzesio-eskaerak aurkezteko epea hamabost
lanegunekoa izango da, iragarpena jartzen den egunetik hasita.

24.12 Interesaturik dauden musikariek honako dokumentazio hau aurkeztu beharko
dute:
1.- Areto bat erabiltzeko interesaturik dagoen musikariak edo taldeko kide
guztiek izenpeturiko eskaera, zeinetan espresuki deklaratuko baitute
Erregelamendu hau ezagutzen eta onartzen dutela, ereduaren arabera.

2.- Interesaturik dagoen artistaren edota talde edo elkarteko kide guztien
DNIaren edo haren kideko agiri identifikagarriaren fotokopia konpultsatua.

3.- Adingabeen kasuan, amaren, aitaren edo tutoretza daukan pertsonaren
baimena, adingabeen gaineko erantzukizuna bere gain hartuz.

4.- Musika-talde bat denean, taldeko kide bat izendatu beharko dute,
Lasarte-Oriako Udalaren aurrean taldea ordezkatuko duena.

5.- Eskatzailearen edo talde eskatzailearen edo taldekideen ibilbide
artistikoaren deskripzioa.

6.- Eskatzen duten aretoan proba-saioak egiteko egun eta orduen eskaera.
Pertsona bera ezingo da agertu talde eskatzaile bat baino gehiagotako kide
gisa, non eta zertzelada hori justifikatua ez dagoen; beste gainontzean,
baztertu egingo dira taldekide bera ageri den eskaerak.

24.13 Egun eta ordu bererako eskaera bat baino gehiago aurkezten badituzte,
Udalaren Gazteria Departamentuak eskatzaileen arteko akordio bat sustatuko du,
areto horiek erabiltzea ahalbidetuko diena. Akordiorik lortu ezean, ondoko irizpide
hauek aplikatuko dira:

24.14 Lasarte-Orian erroldatutako musikariei emango zaie lehentasuna.
Horretarako, talde bakoitzetik udalerrian erroldatuak dauden taldekideen
proportzioaren arabera zehaztuko da.

24.15 Bigarrenik, eta berdinketak bere horretan jarraitzen badu, artista gazteenei
emango zaie lehentasuna. Horretarako, talde bakoitzeko taldekideen adinen batez
besteko aritmetikoa aterako da, deialdia egiten den urteko abenduaren 31n
taldekide bakoitzak duen adina erreferentziatzat hartuta.

24.16 Baldin eta berdinketak bere horretan jarraitzen badu, jendaurreko zozketa
egingo da.

24.17 Baimenik lortu ez duten artista edo talde eskaeragileak erreserban geratuko
dira, aurreko 3. ataleko irizpideen arabera ezarritako lehentasunezko ordenaren
arabera, eskaturiko ordutegi eta egutegiren bat libre geratzen den kasurako, aldez
aurretik iraungitzeko kausaren bat gertatzeagatik. Kasu horretan, eta interesaturik
ez badago erreserban, eskaera artikulu honetako 1. atalean aurreikusitako
deialdiko epea iraungi ondoren aurkeztu duten artista edo taldeei adjudikatuko zaie
libre geratutako ordutegia eta egutegia. Kasu horietan, aurreko adjudikazioa egin
zeneko urtaldia amaitzeko gelditzen den denboraren iraupena izango du kontzesio
berriak.

24.18 Erreserban dauden talde edo artistek galdu egingo dute edozein eskubide
baldin eta bakantzia bati uko egiten badiote.

24.19 Kontzesioa honako kausa hauengatik iraungiko da:
a.- Kontzesioko epea bukatzen denean.
b.- Kontzesionarioek Erregelamendu honetan ezarritako betebeharretakoren
bat ez betetze larriagatik.
c.- Artista edo talde kontzesionarioak bere borondatez eskatu duelako.
d.- Lehentasunezko interes orokorren konkurrentziagatik.

24.20 Udalak kontzesioa epea amaitu baino lehen indargabetzeko ahalmena du,
baldin eta geroztik sorturiko interes publikoko zertzeladek horrela justifikatzen
badute.

25. artikulua
Areto polibalenteko argi-soinuen ekipamendua lagatzea

25.1 Areto polibalenteko argi-soinuen ekipamendua erabiliko badute, elkarteek edo
gazteek eskabidean adierazi beharko dituzte planteatutako jardueraren behar
teknikoak, ahalik eta zehatzen, bai eta materiala erabiltzeko aurreikuspena ere,
ordutegiak zehaztuz: muntatzeko, proba-saioetarako, desmuntatzeko, etab.

25.2 Aretoak gaur egun daukan ekipamendua honako hau da:

1 Pantaila elektrikoa 240 x 135 1 Soinu-mahaia: 8 mono / 4
estereo / 12 mono

1 Mitsubishi WD 4.000 bideo-|1 DVD irakurgailua
proiektorea

10 PAR led argiak 2 400 W-eko 2 bideko

bozgorailuak

1

DMX Nemesis 136 DM mahai | 8

kontrolatzailea

Mikrofono-kablea, 8 metrokoa

1 Compact Disc - MP3 - USB 6 Mikrofono-kablea, 5 metrokoa

12 Mikrofono-oinak 6 Mikrofono-kablea, 3 metrokoa

4 Mikrofono kondentsadorea 6 Mikrofono dinamikoa

1 Aho-oihal beltza 6 x 3 m 4 Jack-Jack kablea, 2 metrokoa

2 Mikrofono dinamikoa 2 Injekzio aktiboko kutxa

4 Mahaiko mikrofonoak 1 Eszenatokiko lotune-kutxa, 12
+ 4. 8 XLR eme eta 4 XLR ar

25.3 Ekipamendu hau lagatzeko, beharrezkoa izango da materialaren lagapenak
dirauen denboran argi-soinuen teknikari batekin  kontatzea, Gazteria
Departamentuak izendatua, eta hura arduratuko da muntatzeaz, maneiatzeaz,
soinu-probak egiteaz, etab.

25.4 Ekipamendu hau lagatzeko, dagokion Ordenantza Fiskalean zehazten diren
prezio publikoak ezartzen dira.

25.5 Eskaera egiteko prozedura 14. artikuluan adierazitakoa izango da, eta
eskabidearekin batera aurkeztu beharko da ekipamendua lagatzeko zehaztutako
prezio publikoak ordaindu izanaren bankuko sinestamendua.

25.6 Dagoen ekipamenduaren osagarri moduan beste material batzuk erabili ahal
izateko, horretarako baimena eman beharko du Gaztelekuko pertsonal
arduradunak, zeinek konprobatuko baitu ea espazioa bateragarria den potentzia
elektrikoari dagokionez eta ea proposatutako materialak betetzen duen behe-
tentsioko araudi elektroteknikoa. Elementu horiek eragindako gastuak
eskatzailearen kontura izango da.

25.7 Ekipamendu horiek erabiltzeko ordu-tarteak mugatu ahalko dira, edo horien
erabileran mugak ezarri, baldin eta Gaztelekuko gainerako jardueretan
eragozpenak eragin ditzaketen egoerak gertatzen badira.

26. artikulua.
Arbel digitala lagatzea

Gaztelekuak, bere ekipamenduaren barruan, arbel digital interaktibo bat dauka,
ActivBoard 587 modelokoa. Arbel hori Nerabeen Zerbitzuan, bilera-geletan,
Gazteen Informaziorako Bulegoan nahiz Gazteen Txokoan erabiltzeko xedatua
dago.

Material horren erabilera dohainik izango da. Hala ere, elkarte, talde edo norbanako
eskatzaileek eskabidean aipatu beharko dute proposatutako jarduerarako

beharrezkoa izatearen justifikazioa, eta ekipamendu horren erabilerari buruz
Gaztelekuko pertsonal arduradunak adierazten diotena bete beharko dute, zeinek
erabakiko baitu ea proposatutako xederako aproposa den.

Lagapena amaitutakoan, kasua hala bada, ekipamendua hasieran zegoen gunera
lekualdatu beharko du, eta Gaztelekuko pertsonalarekin batera konprobatuko du
guztiz ondo funtzionatzen duela.

Eskatzailearen erantzukizuna izango da lagapenak dirauen bitartean behar bezala
erabiltzea. Bitarte horretan gaziki erabiltzeagatik gertatutako edozein kalteren
erantzule izango da eskabidea formalizatu duen pertsona, eta eragindako kaltearen
zenbatekoa ordaindu beharko du.

Gaztelekuko edo Udaleko pertsonalak erabakiko du, kasua hala bada, ea erabilera
txar horrengatik hutsegite arina, larria edo oso larria egin den; kasu horretan,
ezarritako prozedura santzionatzailea aplikatuko da.

Ekipamenduaren erabilera txar bati egotz ez dakiokeen edozein matxura gertatuz
gero, Gaztelekuko pertsonalari jakinaraziko zaio.

27. artikulua
Elkarteentzako takillak lagatzea.

27.1 Elkarteen hotela darabilten gazte-kolektibo, talde edo elkarteek takilla beten
erabilera eskatu ahalko dute.

27.2 Behin haren erabilera eraukitakoan, gako pertsonal bat emango zaio, hura
giltzatzeko balioko duena.

27.3 Takillen barruan debekatua geratzen da edozein eratako material arriskutsu,
osasungaitz edo kaltegarriak jasotzea edo gordetzea.

27.4 Gaztelekuko pertsonal arduradunak elkarteari, taldeari edo norbanakoari
presente egoteko eskatu ahalko dio takillen edukia ikuskatzeko, arau hauek
betetzen ez diren kasurako ezarritako prozedura santzionatzailea aplikatuz.

27.5 Eskarien kopurua erabilgarri dauden takillena baino handiagoa bada, 12.
artikuluan zehaztutako lehentasun-irizpideak aplikatuko dira. Berdinketa gertatuz
gero, eskarigileekin akordioetara iristeko saiakera egingo da, takilla bera parteka
dezaten. Hori ezinezkoa bada, takillak erabiltzeko zozketa publiko bat egingo da.
27.6 Erabileraren gehienezko epea bederatzi hilabetekoa izango da, erabiltzeko
baimena notifikatzen den unetik kontatuta.

27.7 Epe hori igaro aurretik, takilla baten adjudikatarioek hura desokupatu eta
garbi utzi beharko dute, non eta deialdi berrian adjudikatario gertatu ez diren.

27.8 Erabiltzaileek dute laga zaien takilla ongi erabiltzearen erantzukizuna, bai
halaber bertan uzten dituzten materialena. Haietan utzitako ondasunetan kalterik,
andeatzerik edo lapurretarik gertatuz gero, Udalari ezingo zaio inolako
erantzukizunik eskatu.

28. artikulua
Psikomotrizitate-gelako eta areto polibalenteko audio-ekipamendu txikia
lagatzea

28.1 Psikomotrizitateko gela eta areto polibalentea darabilten gazte-kolektibo, talde
edo elkarteek audioko ekipamendu txikiaren erabilera eskatu ahalko dute. Soinu-
ekipamendu horren erabilera dohainik izango da; hala ere, elkarte, talde edo
norbanako eskatzaileak eskabidean aipatu beharko du proposatutako jarduerarako
beharrezkoa izatearen justifikazioa, eta ekipamendu horren erabilerari buruz
Gaztelekuko pertsonalak adierazten diona bete beharko du, zeinek erabakiko baitu
ea proposatutako xederako aproposa den.

28.2 Behin haren erabilera eraukitakoan, armairuko giltza bat emango zaie,
ekipamendu horretarako sarbidea izan dezaten.

28.3 Armairu horren barruan debekatua geratzen da edozein eratako material
desegokiak jasotzea edo gordetzea.

28.4 Gaztelekuko pertsonal arduradunak armairuaren edukia ikuskatu ahalko du,
edo soinu-ekipamendu hori behar bezala erabiltzen dela, arau hauek betetzen ez
diren kasurako ezarritako prozedura santzionatzailea aplikatuz.

28.5 Ekipamendu hori erabiltzeko, Gaztelekuko pertsonal arduradunak emandako
maneiu-instrukzioei jarraitu beharko zaie.

28.6 Erabiltzaileak dira soinu-ekipamendua ondo erabiltzearen erantzule, bai eta
armairu horretan uzten dituzten materialen ere: CDak, dantzako materiala, etab.
eta berak izango dira gertatzen diren kalte, hondatze edo lapurreten erantzule
bakarrak.

28.7 Ekipamendu hori erabiltzeko ordu-tarteak mugatu ahalko dira, edo horren
erabileran mugak ezarri, baldin eta Gaztelekuko gainerako jardueretan
eragozpenak eragin ditzaketen egoerak gertatzen badira.

29. artikulua.
Gaztelekua zabalik dagoen ordutegitik kanpo erabiltzea

Gaztelekuko instalazioak erabili ahalko dira zabalik dagoen ordutegitik kanpo.
Lagapen horietan erabil daitezkeen guneak honako hauek dira:
DANTZA-ARETOA

ARETO POLIBALENTEA

MUSIKAKO PROBA-SAIOETAKO LOKALAK
BILERA-GELAK.

Gune horiek instalazioa zabalik dagoen ordutegitik kanpo erabiltzeko, erabilera-
araudi honetan xedatutakoa aplikatuko da.

Zehatz-mehatz errespetatu beharko da instalazioko gehienezko kabierari eta
segurtasun-arauei buruzko guztia.

Behin erabilera baimendutakoan, Gaztelekuko pertsonalak sarbideen kontrolerako
txartel bat emango du, eskaeragileari baimendutako egun eta orduetan bakarrik
sartzea ahalbidetuko diona.

Sarbideen kontrolerako txartel bat galtzeagatik edo hondatzeagatik berritu behar
izanez gero, ordenantza munizipaletan jasotako tasa pagatu beharko da.

Erabiltzeko ordutegi baimendua gehienez hau izango da:

Astelehenetik ostiralera: 21:30etik 24:00etara
Larunbatetan: 20:30etatik 24:00etara
Igandeetan: 10:00etatik 14:00etara eta 16:00etatik 24:00etara

VI. KAPITULUA. JARDUERA ANTOLATUETAN PARTE HARTZEA
30. artikulua.

1.- Lasarte-Oriako Udalak jarduerak eta zerbitzuak antolatu ahalko ditu
Gaztelekuan. Gorago zehaztutakoen arteko adina duten gazte guztiek parte hartu
ahalko dute Gaztelekuan programatutako jarduera eta zerbitzuetan, Lasarte-Orian
bizi direnek lehentasuna izango dutelarik. Hala eta guztiz ere, informatuko da
jarduera bakoitza nori egokitzen zaion hobekien eta lehentasunez zein adini
zuzendua den.

31. artikulua

Tailer, ikastaro eta abarretan parte hartuko bada, aldez aurretik inskripzioa egin
beharko da. Horretarako, interesatuek dagokien fitxa bete beharko dute,
horretarako ezartzen diren epeetan, eta denbora guztian emango da on-line
inskribatzeko aukera. Jarduera puntualetarako, ez da ezinbesteko baldintza izango
aldez aurretik inskribatzea, eta parte hartzea libre izango da.

32. artikulua

Tailer, ikastaro eta abarretan, bakoitzeko parte-hartzaileen gehienezko eta
gutxienezko kopurua jardueraren arabera zehaztuko da, eta hasi aurretik emango
da ezagutzera. Eskariak eskainitako plazak baino gehiago badira, jarraitu beharreko
irizpidea inskripzioen hurrenkera errespetatzea izango da. Jarduera puntualetarako,
lehentasuna emango zaie aldez aurretik egindako inskripzioei, eta jarduera egiteko

unean egiten diren inskripzioekin osatuko da onartuen lista, parte-hartzaileen
gehienezko kopurua osatu arte. Plaza librerik geratzen ez denean, erreserbako lista
bat irekiko da, gerta litezkeen bajak betetzeko.

33. artikulua

Dohainik diren eta aldez aurretik inskripzioa egin beharra duten jardueretan,
asistentzia kontrolatu egingo da. Motibo justifikaturik gabe bi saiotara joaten ez
denak plaza automatikoki galduko du, eta plaza hori libre geratuko da erreserbako
listan dagoenarentzat. Inkorporazio berri horiek onartuko dira baldin eta horrela
jardueraren erritmoa eteten ez bada.

34. artikulua

Ara orokor moduan, jarduera guztiak iraupen jakinekoak izango dira, eta inskribatu
egin beharko da aldi berri bakoitzerako. Behin baino gehiagotan antolatzen diren
jardueretan, inskribatzeko lehentasuna lehenagotik parte hartu ez duenarentzat
izango da. Plaza libreak geratzen badira, lehenagoko parte-hartzaileek bete ahalko
dituzte.

35. artikulua

Betiere plaza nahikoak badaude, pertsona berak jarduera bat baino gehiagotan
parte hartu ahalko du hilabetean; baldin eta eskariak eskaintza gainditzen badu,
jardueretako parte-hartzea mugatu ahalko da pertsonako bat izatera hilabetean
edo programazioak dirauen epean.

36. artikulua

Jeneralean, antolatutako jarduerak dohainik izango dira. Hala ere, jarduera batzuk

izan ahalko dira pagatzekoak. Kuota zehatzen ezarpena ordenantza munizipaletan
jasoa geratuko da.

VI. KAPITULUA. KALTEAK ETA KONPONKETAK

37. artikulua.

Gaztelekua denona da. Erabiltzaile guztiek arreta handia jarri beharko dute
eraikinaren, instalazioen eta altzarien kontserbazioan, horietan markak egitea,
kartelak itsastea edo honda ditzaketen bestelako gauzak ipintzea saihestuz.

38. artikulua

Erabiltzaileak izango dira lepora dakizkiekeen kalte guztien erantzule, eta, kasua
hala bada, eragindako kalteen nahiz ikusitakoen kontu eman beharko dute.

VII. KAPITULUA. ELKARBIZITZAKO ARAU OROKORRAK

39. artikulua

39.1 Gaztelekuko erabiltzaileek elkarbizitzako arau sozialak eta higiene
pertsonalekoak zaindu beharko dituzte.

39.2 Gaztelekuko zerbitzuetarako ezarritako ordutegiak errespetatu egin behar dira
kolektibitatearen, antolamenduaren eta ordena onaren mesedetan.

39.3 Erabiltzaileek bereziki zainduko dituzte gizalegezko arau hauek:

- Liskarrak ekiditea.

- Korridoreetan edo guneetan korrika ez ibiltzea.

- Instalazioetan garrasi ez egitea.

- Barne-araudi hau betearazteaz arduratutako pertsonalagandik jasotako
bidezko oharrei kasu egitea.

- Pertsonalki ez probokatzea, ezta sustatzea ere, inolako jarrera matxistarik,
xenofoborik, homofoborik edo lesbofoborik.

- Ez erretzea, alkoholik ez edatea, inolako drogarik ez kontsumitzea.

- Animaliekin ez sartzea, ohiko jardueretan sostengu ematekoen kasuan izan
ezik (itsuak, etab.).

- Igogailua behar ez bezala ez erabiltzea.

- Altzariak behar ez bezala ez erabiltzea.
Oinak mahaietan ipintzea.
Aulki, mahai edo apaletan idaztea edo markak egitea.
Txikleak eranstea.

40. artikulua

Arau orokor gisa, instalazioen barruan egiten diren jarduerek ezingo dute
molestagarri izan Gaztelekuko gainerako erabiltzaileentzat.

41. artikulua.

Gaztelekuko instalazioak guztiek errespetatu beharko dituzte, eta arreta berezia

jarri beharko da ez zikintzeko, materiala ez hausteko eta instalazioko gainerako
erabiltzaileak ez molestatzeko.
42, artikulua

Ezingo da janaririk sartu aretoetan, eta beti arreta berezia jarriko da ez zikintzeko
eta sortzen diren kondar guztiak jasotzeko.

VIII. KAPITULUA. ERABILTZAILEEN ESKUBIDEAK ETA BETEBEHARRAK

43. artikulua.

Gaztelekuko erabiltzaileen eskubideak izango dira honako hauek:

a) Gaztelekuko instalazioak eta zerbitzuak erabiltzea, betiere Araudi honen arabera.

b) Zerbitzua emateko baldintza guztiei buruz informazio objektiboa, zehatza eta
osatua jasotzea.

c) Erabiltzeko eta erreserbatzeko terminoak akreditatzen dituzten dokumentu
guztiak eskuratzea, bai eta, kasua hala bada, dagozkien fakturak ere, behar bezala
jaulkiak.

d) Kexak edo erreklamazioak egitea; horretarako, beren esku izango dute dagokien
liburua.

e) Ekarpenak eta iradokizunak egitea edo Gaztelekuaren kudeaketan eta dinamikan
aktiboki parte hartzea, horretarako ezarritako bideetatik.

f) Indarrean dagoen eta aplikatzekoa den legedian aitortua dagoen beste edozein
eskubide.

44, artikulua.

Gaztelekuko erabiltzaileen betebeharrak izango dira honako hauek:

a) Araudi honetan ezarritakoa eta Gaztelekuko pertsonal arduradunaren
instrukzioak errespetatzea.

b) Instalazioak eta hango ekipamendua eta zerbitzuak behar bezala erabiltzea.

c) Gaztelekuko pertsonalari jakinaraztea instalazioetan ikusten diren kalteak eta
hausturak eta funtzionamenduko anomaliak.

d) Beste erabiltzaileen eskubideak errespetatzea; bereziki, areto eta gune
komunetarako aldez aurretik eraukitako erreserbetan.

e) Instalazioetan itxuraz portatzea, denbora guztian erraztuz Gaztelekuko
pertsonalaren eginkizuna eta beste erabiltzaileekiko elkarbizitza.

f) Jarduera baterako Gaztelekuko gune bat erreserbatzen denean, jarduera hori
bakarrik eta ez besterik egitea.

g) Hala badagokio, Gaztelekuko zerbitzuak, jarduerak eta instalazioak
erabiltzeagatik ezarritako prezioak ordaintzea.

h) Gaztelekua irekitzeko eta ixteko ordutegiak errespetatzea, pertsonalaren
indikazioei kasu eginez (edo, kasua hala bada, instalazioak irekitako egoteko
orduetatik kanpo eraukitako ordutegiak).

i) Gaztelekuak ongi funtzionatzeko beharrezkoa bada, zeregin errazetan laguntzea,
pertsonalak hala eskatzen duenean.

j) Indarrean dagoen legeditik edo araudi honetatik ondorioztatzen den beste
edozein betebehar.

IX. KAPITULUA. SANTZIONATZEKO ERREGIMENA
45. artikulua.

Barne-erregimeneko arau hauek modu larrian urratzen dituzten erabiltzaileak
berehala bidali ahalko dira Gaztelekuko instalazioetatik kanpora, bidezko diratekeen
santzioak ezarri ahal izateaz gainera.

46. artikulua.

Araudi honetan xedatutakoa ez betetzea edota Araudi hau aplikatzerakoan Lasarte-
Oriako Udalak edo haren izenean Gaztelekuko pertsonal arduradunak ematen
dituen aginduak ez betetzea santziona daitekeen arau-hauste administratiboa da.
Gerta daitezkeen arau-hausteak honela sailkatuko dira: arinak, larriak eta oso
larriak.

47. artikulua.

Arau-hauste arintzat joko dira larri edo oso larri gisa sailkatzea merezi ez duten ez-
betetze guztiak.

48. artikulua.

Hutsegite larritzat joko dira honako hauek:

a) Hiru hutsegite arin edo gehiago egitea.

b) Lagatako instalazioak edo materialak edota areto eta egoitza komunak propio
hondatzea, gaizki erabiltzea edo haien zainketan eta kontserbazioan axolagabekeria
larriz jokatzea.

c) Gaztelekuko pertsonalaren aginduak behin eta berriro desobeditzea.

d) Gaztelekuko zerbitzuen edota beste erabiltzaileekiko edo pertsonalarekiko
elkarbizitzaren ordena onaren kontrako portaera setatia mantentzea, eta, bereziki,
Araudi honen 39. artikuluan adierazitako arauak ez betetzea.

e) Gaztelekuko zerbitzuak, aretoak eta beste egoitzak erabiltzeagatik ordaindu
beharreko prezioa publikoak ez pagatzea.

49. artikulua.

Arau-hauste oso larritzat joko dira:

a) Hiru hutsegite larri edo gehiago errepikatzea.

b) Instalazioak, lagatako materialak edo aretoak eta Gaztelekuko gainerako
egoitzak haien helburu espezifikoa ez diren beste xede batzuetarako erabiltzea.

c) Pertsonei erasotzea edo Gaztelekuko ondasunak nahita haustea.

50. artikulua.

Ezarriko den santzioa zehazteko, kontuan izango dira arau-hausleak nahita egina
izatea, hutsegitearen kalte ekonomikoa, arau-haustearen nabarmentasun eta
transzendentzia publikoa eta mailakatzeko beste irizpide objektibo batzuk.

51. artikulua.-

1.- Araudi honetan jasotako arau-hausteen erantzule izango dira arau-hausteen
benetako egileak, dela ekintzaz edo omisioz, salbu eta haiek adingabeak badira
edota haiengan inputaezintasunezko kausaren bat tarteko bada; kasu horietan,
gurasoek, tutoreek edo haien legezko kustodia daukatenek erantzungo dute arau-

hauste horiengatik.

2.- Lagatako materialak edo instalazioak andearazten dituenak eragindako
kalteengatik erantzun beharko du.

52. artikulua.-

Arau-hausleei ezarriko zaizkien santzioak honako hauek izango dira:
1.- Arau-hauste arinak egiteagatik:

a) Ohartarazpena.

b) Sei eurotik (6) hogeita hamarrera (30) bitarteko isuna.

2.- Arau-hauste larriak egiteagatik:

a) Hogeita hamar eurotik (30) ehun eta berrogeita hamarrera (150) bitarteko
isuna.

b) Gaztelekutik kanpora bidaltzea.

c) Gaztelekuan sartzeko debekua urtebetera arteko epean.

3.- Arau-hauste oso larriak egiteagatik:
a) Ehun eta berrogeita hamar eurotik (150.-) seiehunera (600.-) bitarteko isuna.
b) Gaztelekuan sartzeko debekua urtebetetik (1) bost (5) urtera arteko epean.

53. artikulua.

1.- Araudi honetan aurreikusita arau-hausteak eta santzioak, arinak, larriak ala oso
larriak diren, hurrenez hurren hiru hilabetera, sei hilabetera edo urtebetera
preskribituko dira.

2.- Arau-hausteak preskribitzeko epea haiek gertatutako unetik aurrera kontatuko
da, eta santzioena, berriz, haiek ezartzen dituen ebazpena irmo bihurtzen den
unetik aurrera.

54, artikulua.

Bidezko diren santzioak ezarri aurretik, nahitaez instruitu beharko da dagokion
espedientea, zeina tramitatuko baita EAEko Administrazio Publikoen Santzionatzeko
Ahalmenaren 2/1998 Lege otsailaren 20koak xedatzen duenaren arabera.

Santzioak ezartzea alkateari dagokio, edo, kasua hala bada, kargua delegatu dion
korporatiboari.

Baldin eta jokabidea talde edo elkarte bati lepora badakioke, isunak taldeko kide
guztiei ezarriko zaizkie, eta haiek solidarioki erantzungo dute, non eta posible ez
den erantzukizuna artista edo taldekide jakin batengan indibidualizatzea.

Geltoki kalea 18, 20160 Lasarte-Oria (Gipuzkoa) | TIf.: 943 376 181 | kultura@lasarte-oria.org | kultura.lasarte-oria.org



LASARTE-ORIA | eaxmoiac -

UDALA - AYUNTAMIENTO JUVENTUD, FESTEJOS
Y DEPORTES

X. KAPITULUA. ERREKLAMAZIOAK
55. artikulua.

1.- Gaztelekuko erabiltzaileek dituzten eskubideak bermatze aldera, erreklamazio-
liburu bat egongo da haien eskura.

2.- Erreklamazio-liburua edozein erabiltzailek erabili ahalko du, aldez aurretik bere
burua identifikatuta, eta Iliburu horretan, erreklamazioarekin batera, bere
identifikazioa ere agerrarazi beharko du, izen-deiturak eta bizilekua zehaztuz.
Dagokion denboran eta forman, idatziz erantzungo zaio, edo, kasua hala bada,
lekuan bertan ahoz.

XEDAPEN IRAGANKORRAK

Lehena. Kontsolidazioko lehen epe batean, eta Gazteria Departamentutik edota
erabiltzaileek edo elkarteek berek proposatuta planteatzen diren aldaera posibleei
uko egin gabe, irekitze-ordutegi orokorra honela ezartzen da: asteartetik ostiralera
12:00etatik 21:30era eta larunbatetan 10:00etatik 14:00etara eta 16:30etik
20:00etara.

Abuztuko hilabetean Gaztelekua itxita egongo da, eta Aste Santuan nahiz
Eguberrietan ordutegi hori aldatu ahalko da, egun horietarako programa
espezifikoak garatzeko.

Bigarrena. Gazteria Departamentutik edota erabiltzaileek edo elkarteek berek
proposatuta planteatzen diren aldaera posibleei uko egin gabe, ordutegi hauek
ezartzen dira zerbitzuetarako.

Gazteen informaziorako bulegoa

Bulegoan publikoa atenditzeko nahiz kontsulta-gunea erabiltzeko ordutegia honako
hau da: asteartetik ostiralera 12:00etatik 21:30era eta larunbatetan 10:00etatik
14:00etara.

Nerabeentzako zerbitzua

Zerbitzu hori ordutegi honekin planteatzen da: asteartetik ostegunera 17:30etik
19:30era, eta ostiral eta larunbatetan 16:30etik 20:00etara.

AMAIERAKO XEDAPENAK

Lehena. Araudi honetan xedatutakoa interpretatzean sor daitekeen edozein
zalantza Gaztelekuko pertsonalak ebatziko du behin-behinean, eta geroago, hala
badagokio, Lasarte-Oriako Udalak, zeinen ebazpenak berehala betearaztekoak
izango baitira.

Bigarrena. Lasarte-Oriako Udalaren eskumena da Araudi honetan ezarritakoa
garatzen edo aldatzen duten instrukzioak eta zirkularrak onestea. Horretarako,
erabiltzaileen iritzia errespetatuko du, beren iritzia eman ahal dezaten bideak
erraztuz.

Hirugarrena. Araudi hau Gipuzkoako Aldizkari Ofizialean argitaratu eta handik 15
egunera jarriko da indarrean.

